
Tē ‘ōfa’a ra ‘o Māmā Honu i te pō i ni’a

i te one..

I teienei, ‘ua pata te huero. Tē ne'e nei

‘o Honu iti i te miti. Parau atura te

toetoe :

E Honu iti ē, ‘a ara i te ‘ōtaha, ‘a pau

‘oe i te ‘amuhia !

‘A ha’ape’epe’e!

‘Ua tae ‘o Honu iti i roto i te miti.

‘A! E Mōmoa teie i mua iāna :

E Honu iti ē, haere mai, nā’u e arata’i ia

‘oe.

‘Auē ! E aha teie ?
E Honu iti, ‘a fa’aātea ha’aviti, ‘a

hōhonihia ‘oe e te puhi miti !



E Mōmoa, e aha teie ?
E fai.

Ha’apa’o maita’i ‘a tā’irihia ‘oe e te

‘āero fai ! Ha’aviti mai !

E Honu iti ē, e ma’o iti rahi

teie i ni’a a’e ia tāua !

‘A ara, ‘a pau tāua i te

ma’o !

Ha’avitiviti ana’e !

‘Ā ! E Honu iti ē, teie te ava, ‘a

haere rā…

‘A fa’aitoito !


